
<noinclude><pagequality level="3" user="BernaWiki" /></noinclude>Testamentum.<lb/>
In nomine Domini nostri Jesu Christi, Ego Robertus Bellarminus tit.S. Mariae in via presbiter Cardinalis ex Societate Jesu assumptus, petii a sanctae memorine [[Name::Clemente Papa III]] facultatem condendi testamentum ad pias causas tantum, ut certus essem, ea quae mihi decedenti bona temporalia superessent, quaeque dum viverem dispensari pauperibus vel ecclesiis non potuerant, utpote meaa sustentationi necessaria, ad pauperes vel ecclesiae redirent. Concessit praedictus Pontifex Indultum testandi generalius, quam voluissem, sed non acceptavi, nisi ad pias causas, ut petieram. - Habetur hoc indultum inter alias bullas mihi concessas, in magno folio pergameno cum plumbo, datum anno Domini 1603, sexto idus Aprilis, Pontificatus Sanctissimi Papae Clementis VIII anno duodecimo.<lb/>
Ergo hoc indulto praesupposito, testamentum condidi Capuae, cum essem Archiepiscopus ejus civitatis. Deinde eo abrogato aliud condidi
Romae. Sed propter circumstantias mutatas, hoc secundo etiam abrogato, nunc iterum testamentum condere statui, cum sim annorum sexaginta novem, et proximus ultimae diei, ut opinor, sed mente et corpore per Dei gratiam bene valens.<lb/>
Primum igitur spiritum meum in manus Dei commendatum tote corde exopto, cui ab adolescentia servire desideravi, et precor, ut me in ter sanctos et electos suos,non aestimator meriti, sed veniae largitor admittat. Corpus meum, non apertum, nocturno tempore, sine ulla pompa, ad ecclesiam Societatis Jesu, vel [[Place::Collegium Romanum|collegii Romani]], vel domus professae deferri volo, et exequiae fiant per solos Patres et fratres Societatis, sine interventu sacri collegii, sine lecto sublimi, sine insigniis vel flabellis, eademque simplicitate, qua coeteris de Societate fieri soleret. Et de hac re, quam maxime possum, Sanctissimum D. Nostrum humiliter rogo, ut desiderio meo satisfaciat. Quod attinet ad locum sepulturae, libenter jacere corpus meum voluissem ad pedes B. [[Name::San Luigi Gonzaga|Aloysii Gonzagae]], mei quondam spiritualis filii; sed tamen superiores

